
 ᑕᑯᓐᓇᕈᑦ 1. ᓴᓐᓂᕈᑎᐅᑉ ᐃᒪᖏᑦ ᑑᒑᓖᑦ ᐅᑭᐅᒃᑯᑦ 

ᐃᓂᒋᕙᒃᑕᖏᑦ. ᐋᑦᒧᕈᑎ ᐃᓐᓚᑦ-ᒥᑦ 2009-2010-ᒥᑦ ᐃᓂᒋᔭᖏᑦ 
(ᕿᓂᖅᑐᖅ ᐊᒻᒪᓗᙱᓂᖅᓴᐅᑉ ᐃᓗᐊᓂᑦ) ᐃᓂᖃᖃᑕᐅᔪᖅ 
ᓯᕗᓂᖓᒍᖅ ᐅᑭᐅᖑᓚᐅᖅᓯᒪᔪᓂᒃ ᐃᓂᒋᔭᐅᓚᐅᖅᓯᒪᔪᓄᑦ 
ᑰᖓᓇᔫᑉ ᓄᓇᖓᓂᑦ (ᐊᐅᐸᖅᑐᖅ), ᐋᑦᔪᕈᑎ ᐃᓐᓚᑦ 
(ᑐᖑᔪᐊᖓᔪᖅ), ᐃᑭᓕᑉᓯ ᓴᐅᓐ (ᑐᖑᔪᖅᑐᖅ), ᒥᐅᕕᐅ ᐸᐃ 
(ᑐᖑᖅᑐᖅ) ᐊᐅᔭᒃᑯᑦ ᐃᓂᖃᖃᑦᑕᖅᑐᓄᑦ (ᐱᔪᖅ ᑎᔭᑦᓯ Dietz 
ᐊᓯᖏᓪᓗ 2008). ᕿᕐᓂᖅᑐᖅ ᐊᒻᒪᓗ ᐊᐅᐸᖅᑐᖅ ᐊᒻᒪᓗᖅᑑᒃ 
ᓇᓗᓇᐃᖅᓯᔫᒃ ᐅᐊᖕᓇᖔᖓᓂᑦ ᑭᕙᑎᖔᖓᓂᓗ ᑑᒑᓖᑦ ᐅᑭᐅᒃᑯᑦ 
ᐃᓂᒋᕙᒃᑕᖏᓐᓂᒃ. ᐊᐅᐸᖅᑐᖅ ᐊᒻᒪᓗᙱᓂᖅᓴᖅ 
ᓇᓗᓇᐃᒃᑯᑕᐅᔪᖅ ᒍᕇᓐᓛᓐ ᓇᑖᕐᓇᕐᓂᒃ ᐃᖃᓪᓕᕆᑦᑕᐃᓕᕝᕕᖕᓂᑦ 
NAFO-ᒃᑯᑦ ᐊᕕᒃᑐᖅᓯᒪᓂᖅ 0A-ᒃᑯᑎᒍᑦ ᐊᒻᒪᓗ ᐊᐅᐸᖅᑐᖅ 
ᑐᑭᒧᐊᒃᑐᖅ ᑲᓇᑕᐅᓪᓗ ᑲᓛᖦᖡᑦ ᓄᓈᓪᓗ ᑭᒡᓕᖓᑦ. 

ᑐᑭᓯᒋᐊᕈᑎ 
ᒍᕇᓐᓛᓐ ᓇᑖᕐᓇᕐᓂᒃ ᐃᖃᓪᓕᕆᔪᒪᓂᖅ ᐅᑭᐅᖅᑕᖅᑑᑉ ᐃᒪᖁᑎᖏᓐᓂᑦ ᐱᔫᒥᒋᔭᐅᕙᓪᓕᐊᒪᒋᓐᓇᖅᑐᖅ. ᑕᐃᒪᐃᑦᑐᓂᒃ 
ᐃᖃᓪᓕᕆᓂᐅᑉ ᐊᕙᑎᒥᒃ ᐊᒃᑐᐃᓂᖓ (ᓲᕐᓗ ᐃᒪᕐᒥᐅᑕᑦ ᐃᕐᓂᓱᒃᐸᒃᑐᑦ ᒪᑦᑎᑕᐅᖃᑦᑕᖅᑐᑦ, ᒪᑦᑎᑕᐅᑎᑦ ᐊᓯᔭᐅᓯᒪᔪᓄᑦ 
ᒪᑦᑎᑕᐅᖃᑦᑕᖅᑐᑦ, ᐊᒻᒪᓗ ᐱᓇᓱᐊᖃᑎᒌᖃᑦᑕᕐᓂᖅ ᐱᒻᒪᕆᐅᔪᓂᒃ ᐃᒪᕐᒥᐅᑕᓂᒃ ᓂᕿᖃᖃᑦᑕᖅᑐᓂᒃ ᐊᓯᖏᓐᓂᒃ 
ᐃᒪᕐᒥᐅᑕᓂᒃ) ᐊᒻᒪᓗ ᑭᖑᕐᔪᐊᕐᓂᐊᖃᑦᑕᕐᓂᖅ (ᓲᕐᓗ ᐃᒪᐅᑉ ᐊᓗᐊᒎᖅᑐᓂᒃ) ᑕᑯᓐᓇᖅᐸᒃᑐᖅ ᓴᓐᓂᕈᑎᐅᑉ ᐃᒪᖓᓂᑦ ᐊᒻᒪᓗ 
ᑕᐃᕕᓯ ᓯᑐᕋᐃᑦᒥᑦ ᖃᐅᔨᒪᔭᐅᑦᑎᐊᖏᒃᑲᓗᐊᖅᖢᑎᒃ ᖃᓄᑎᒋᒻᒪᕆᒃ ᐊᒃᑐᐃᓂᖃᖃᑦᑕᕐᒪᖔᑖ. NAFO-ᒃᑯᑦ ᐊᕕᒃᑐᖅᓯᒪᓂᖅ 
0A-ᒥᑦ ᐃᓂᑕᓕᒃ ᒍᕇᓐᓛᓐ ᓇᑖᕐᓇᕐᓂᒃ ᐃᖃᓪᓕᕆᕝᕕᐅᔭᕆᐊᖃᙱᑦᑐᕐᒥᑦ ᓴᐳᒻᒥᑕᐅᒐᓱᒃᖢᑎᒃ ᐅᑭᐅᒃᑯᑦ ᑐᒑᓖᑦ 
ᓂᕆᕝᕕᒋᖃᑦᑕᖅᑕᖏᑦ. ᐃᒪᕐᒥᐅᑕᓕᕆᔨᕐᔪᐊᒃᑯᑦ ᐊᑐᒐᒃᓴᓂᒃ ᐊᐅᓚᑦᑎᔨᖏᑦ ᕿᒥᕐᕈᖁᔨᓯᒪᔪᑦ ᐅᑭᐅᖅᓯᐅᕐᕕᐅᕙᒃᑐᑦ 
ᑐᑭᓯᒋᐊᕈᑎᒃᓴᖏᓐᓂᒃ ᓴᓐᓂᕈᑎᐅᑉ ᐃᒪᖓᓃᑦᑕᖅᑐᑦ ᑐᒑᓖᑦ ᒥᒃᓵᓄᑦ ᖃᐅᔨᓴᕈᒪᒐᒥᒃ ᒫᓐᓇ ᐊᑕᔪᑦ NAFO-ᒃᑯᑦ 
ᐊᕕᒃᑐᖅᓯᒪᔪᖅ 0A-ᖓᓂᒃ ᐃᖃᓪᓕᕆᕝᕕᐅᔭᕆᐊᖃᙱᑦᑐᑦ ᑭᒡᓕᒋᑦ.  

ᓇᐃᓈᖅᓯᒪᔪᖅ  
• ᓴᖅᑭᑎᑕᐅᓯᒪᔪᑦ ᑐᒑᓖᑦ ᐊᐅᓚᓂᖏᓐᓂᒃ ᖃᐅᔨᓴᕐᓂᐅᓯᒪᔪᑦ ᓇᓗᓇᐃᖅᓯᒍᑕᐅᓚᐅᖅᑐᑦ ᑐᒑᓖᑦ 

ᐅᑭᐅᖅᓯᐅᕐᕕᒋᖃᖅᑕᖅᑕᖏᓐᓂᑦ ᓴᓐᓂᕈᑎᐅᑉ ᐃᒪᖓᓂᑦ ᐊᒻᒪᓗ ᑕᐃᕕᓯ ᓯᑐᕋᐃᑦᒥᑦ ᑕᐃᒃᑯᓄᖓᑦ 
ᐊᐅᔭᖅᓯᐅᖃᑦᑕᖅᑐᓂᒃ ᑲᓇᑕᒥ ᑲᓛᖦᖡᑦ ᓄᓈᑦᓂᓗ ᑕᐅᑐᒃᖢᑎᒃ ᓴᓐᓂᕈᑎᐅᑉ ᐃᒪᖓᓃᖃᑦᑕᖅᑐᓂᒃ 
ᑐᒑᓖᖕᓂᑦ. 

• ᐊᑕᐅᓯᖅ ᐅᑭᐅᖅᓯᐅᕐᕕᐅᖃᑦᑕᖅᑐᖅ ᑕᐃᕕᓯ ᓯᑐᕋᐃᑦᒥᑦ ᐊᒻᒪᓗ ᓴᓐᓂᕈᑎᐅᑉ ᐃᒪᖓᑕ 
ᑭᕙᑎᖔᖓᓂᑦ ᑐᕌᖓᓗᐊᖅᑐᖅ, ᑕᒪᓐᓇ ᑕᐃᔭᐅᕙᒃᑐᖅ ᑭᕙᑎᒥᑦ ᐅᑭᐅᖅᓯᐅᕐᕕᒃ, ᐊᖏᓂᖅᓴᖓ 
ᑲᓇᑕᐅᑉ ᐃᒪᖁᑎᖏᓐᓃᖦᖢᓂᓗ.  

• ᑐᒑᓖᑦ ᐃᓂᖃᖃᑦᑕᖅᑐᑦ ᐋᑦᒧᕈᑎ ᐃᓐᓚᑦᒥᑦ, ᐃᑭᓕᑉᓯ ᓴᐅᓐᒥᑦ ᐊᒪᓗ ᒥᐅᕕᐅ ᐸᐃᒥᑦ 
ᐊᐅᔭᖅᓯᐅᖃᑦᑕᖅᑐᑦ ᐊᐅᓚᓂᖏᑦ ᒪᓕᒃᑕᐅᓚᐅᖅᑐᑦ ᑭᕙᑎᖔᖓᓂᑦ ᐅᑭᐅᖅᓯᐅᕐᕕᒋᖃᑦᑕᖅᑕᖏᓐᓄᑦ 
1990-ᖏᓐᓂᑦ ᓄᙳᐊᓂᑦ ᐊᒻᒪᓗ 2000-ᖏᓐᓂᑦ ᐱᒋᐊᓕᓵᖅᑎᓪᓗᒋᑦ. 

• ᓄᑖᖅ ᖃᐅᔨᓴᕐᓂᐅᓚᐅᖅᑐᖅ ᑕᑯᑎᑦᑎᓚᐅᖅᑐᖅ ᓯᑕᒪᑦ ᑐᒑᓖᑦ ᐊᐅᓚᓂᖃᓚᐅᕐᒪᑕ ᐋᑦᒧᕈᑎ 
ᐃᓐᓚᑦᒥᑦ ᐅᑭᐅᖅᓯᐅᓚᐅᕐᒥᖕᒪᑕ ᑕᐅᕙᓂᑦᑕᐃᓐᓇᖅ 2009-2010-ᒥᑦ, ᓇᓗᓇᐃᖅᓯᔾᔪᑕᐅᔪᒃᓴᐅᓪᓗᓂ 
ᐃᒻᒪᖄ ᑕᒪᓐᓇ ᐃᓂᒋᔭᐅᖃᑦᑕᕐᒪᑦ ᐊᕐᕌᒍᑕᒫᑦ. 

• ᑭᕙᑎᖔᖓᓂᑦ ᐅᑭᐅᖅᓯᐅᖃᑦᑕᖅᑐᑦ ᑐᒑᓖᑦ ᓂᕆᔭᒃᓴᖅᓯᐅᖃᑦᑕᖅᑐᑦ 800 ᒦᑕᓂᒃ ᐃᑎᑎᒋᔪᒥᑦ 
ᓂᕆᓗᐊᖃᑦᑕᖅᖢᑎᒡᓗ ᒍᕇᓐᓈᑦ ᓇᑖᕐᓇᕐᓂᒃ. ᓇᓚᐅᑦᑖᖅᑕᐅᓯᒪᔪᖅ ᓲᕐᓗ ᑕᓪᓕᒪᑦ ᑕᖅᑮᑦ ᐃᓗᐊᓂᑦ 
ᑐᒑᓖᑦ ᐅᓄᕐᓂᕆᖃᑦᑕᖅᑕᖏᑦ ᑭᕙᑎᖔᖓᓂᑦ ᐅᑭᐅᖅᓯᐅᕐᕕᖓᓐᓂᑦ (32,000 ᑐᒑᓖᑦ) 
ᓂᕆᔭᕆᐊᖃᖅᑐᒃᓴᐅᖕᒪᑕ ᐃᒻᒪᖔ 86,000 t-ᓂᒃ ᒍᕇᓐᓛᓐ ᓇᑖᕐᓇᕐᓂᒃ. 

ᐱᒋᐊᕈᑎ 
NAFO-ᒃᑯᑦ ᐊᕕᒃᑐᖅᓯᒪᓂᖅ 0A-ᒥᑦ ᐃᓂᑕᓕᒃ ᒍᕇᓐᓛᑦ ᓇᑖᕐᓇᕐᓂᒃ ᐃᖃᓪᓕᕆᑦᑕᐃᓕᕝᕕᖕᒥᑦ (ᑕᑯᓐᓇᕈᑦ 1) 
ᓴᐳᒻᒥᔾᔪᑕᐅᒐᓱᒃᖢᓂ ᑐᒑᓖᑦ ᐅᑭᐅᒃᑯᑦ ᓂᕆᕝᕕᒋᖃᑦᑕᖅᑕᖏᓐᓂᒃ. ᑕᒪᓐᓇ ᐊᓗᐊ ᐅᕕᖓᓂᓕᒃ 
ᐃᑎᒡᓕᕙᓪᓕᐊᓪᓗᓂ ᑕᐃᕕᓯ ᓯᑐᕋᐃᑦᒥᑦ (~ 500 ᒦᑕᓂᒃ ᐃᑎᓂᓕᒃ) ᐅᐊᖕᓇᖔᖓᓂᑦ ᑎᑭᖦᖢᒍ 2,000 
ᒦᑕᓄᑦ ᓴᓐᓂᕈᑎᐅᑉ ᐃᒪᖓᑕ ᑭᕙᓂᖔᖓᓂᑦ. ᐃᒪᐅᑉ ᓂᒡᒐᓱᖕᓂᖏᑦ ᐅᕕᖓᓂᕐᒥᑦ ᓂᒡᒐᓱᖕᓂᖅᓴᐅᔪᑦ 
ᑕᐃᑲᙵᑦ ᑕᐃᕕᓯ ᓯᑐᕋᐃᑦᒥᑦ ᐅᕝᕙᓘᓐᓃᑦ ᓛᐸᑐᐊᕆᐅᑉ ᐃᒪᖓᓂᑦ. ᐅᕕᖓᓂᖅ ᖃᓄᐃᑦᑐᕈᓘᔭᕐᓂᒃ 
ᐃᖃᓗᖃᖅᑐᖅ, ᐅᓄᕐᓂᖅᓴᐅᓪᓗᑎᒃ ᒍᕇᓐᓛᑦ ᓇᑖᕐᓇᐃᑦ (ᔪᐊᒐᓐᓴᓐJørgensen ᐊᓯᖏᓪᓗ 2005), ᐊᒻᒪᓗ 
ᐃᑎᓂᖅᓴᒥᑦ ᖃᓄᑐᐃᓐᓇᖅ ᐱᕈᖅᑐᑦ (ᒑᓯ Gass ᐊᒻᒪᓗ ᕕᓕᓴᓐ Willison 2005, ᑲᓐᓯᖕᑕᓐ Kenchington 
ᐊᓯᖏᓪᓗ 2010). ᐃᖃᓪᓕᕆᑦᑕᐃᓕᕝᕕᒃ ᐃᓕᔭᐅᓚᐅᖅᓯᒪᔪᖅ ᐃᖃᓪᓕᕆᓗᐊᖅᑎᑦᑎᑦᑕᐃᓕᒍᒪᓪᓗᑎᒃ, 
ᐊᕙᑎᖓᓂᒃ ᓱᕈᖅᑎᕆᑦᑕᐃᓕᒍᒪᓪᓗᑎᒃ ᐊᒻᒪᓗ ᒍᕇᓐᓛᓐ ᓇᑖᕐᓇᕐᓂᒃ ᐅᓄᕈᖕᓇᐃᖅᑎᑦᑎᑦᑕᐃᓕᒍᒪᓪᓗᑎᒃ 
ᑐᒑᓖᑦ ᓂᕆᓗᐊᕐᓂᖅᓴᐅᖃᑦᑕᕐᒪᒋᑦ (ᐃᒪᕐᒥᐅᑕᓕᕆᔨᕐᔪᐊᒃᑯᑦ 2007). ᐃᖃᓪᓕᕆᑦᑕᐃᓕᕝᕕᒃ ᑑᒑᓖᑦ 
ᐅᑭᐅᖅᓯᐅᕐᕕᒋᖃᑦᑕᖅᑕᓕᒫᖏᓐᓄᑦ ᐃᓕᔭᐅᓯᒪᙱᑦᑑᒐᓗᐊᖅ ᑭᓯᐊᓂ ᐃᓂᒋᔭᐅᕙᒃᑐᕐᒦᑦᑐᖅ 
ᐊᔾᔨᒌᙱᑦᑐᓄᑦ ᑐᒑᓕᐅᖃᑎᒌᒃᑐᓄᑦ ᐅᑭᐅᒃᑯᑦ ᐊᒻᒪᓗ ᐃᑎᔪᒥᑦ ᐱᕈᖅᑐᖃᖅᑐᕐᒥᑦ.  

ᕿᒥᕐᕈᓂᖅ 
ᓴᓐᓂᕈᑎᐅᑉ ᐃᒪᖓᓂᑦ ᑐᒑᓖᑦ ᐊᐅᓚᓂᖏᓐᓂᒃ ᖃᐅᔨᓴᕐᓂᖅᑕᖃᖅᓯᒪᓕᖅᑐᖅ ᑕᐃᒪᙵᓂᑦ 1997-ᒥᑦ 
ᐱᒋᐊᖅᑎᑦᑎᓪᓗᑎᒃ ᑐᕌᒻᐱᓚᐃ ᓴᐅᓐᒥᑦ (ᕿᑭᒃᑖᓗᒃ) 1997-ᒥᑦ, 1998 ᐊᒻᒪᓗ 1999-ᒥᑦ; ᑲᕋᔅᕕᐅ ᐸᐃᒥᑦ 
(ᑰᖓᓇᔫᑉ ᓄᓇᖓ) 2000-ᒥᑦ 2001-ᒥᓗ; ᐊᒻᒪᓗ ᐋᑦᔪᕈᑎ ᐃᓐᓚᑦᒥᑦ (ᕿᑭᖅᑖᓗᒃ) 2003-ᒥᑦ 2004-ᒥᓪᓗ 
(ᐅᓂᒃᑲᐅᑕᐅᓚᐅᖅᑐᖅ ᐅᕙᓂ ᑎᔭᑦᓯ Dietz ᐊᓯᖏᓪᓗ 2008). ᖃᐅᔨᓚᐅᖅᑐᑦ ᑐᒑᓖᑦ ᐋᑦᒧᕈᑎ ᐃᓐᓚᑦᒥᑦ 
ᐊᒻᒪᓗ ᐃᑭᓕᑉᓯ ᓴᐅᓐᒥᑦ ᐊᐅᔭᖅᓯᐅᖅᐸᒃᑐᑦ ᐅᑭᐅᖅᓯᐅᖃᑦᑕᕐᒪᑕ ᑕᐃᕕᓯ ᓯᑐᕋᐃᑦ ᐅᐊᖕᓇᖔᖓᓂᑦ / 
ᓴᓐᓂᕈᑎᐅᑉ ᑭᕙᑎᖔᖓᓂᑦ ᓇᓗᓇᐃᖅᑕᐅᓯᒪᓪᓗᑎᒃ ᑭᕙᑎᖔᖓᓂᑦ ᐅᑭᐅᖅᓱᐅᕐᕖᑦ (ᑕᑯᓐᓇᕈᑦ 1). 
ᑲᓛᖦᖡᑦ ᓄᓈᑦᓂᑦ ᒥᐅᕕᐅ ᐸᐃᒥᑦ ᑐᒑᓖᑦ ᐅᑭᐅᖅᓯᐅᖅᑕᕐᒥᔪᑦ ᑖᕙᓂᑦ (ᑎᔭᑦᓯ Dietz ᐊᓯᖏᓪᓗ 2008). 
ᑭᓯᐊᓂᓕ ᑐᒑᓖᑦ ᑰᖓᓇᔫᑉ ᓄᓇᖓᓂᑦ (ᖃᐅᔨᓴᕈᑎᓕᖅᑕᐅᓯᒪᔪᑦ ᑯᕋᔅᕕᐅ ᐸᐃᒥᑦ) 

ᐅᑭᐅᖅᓯᐅᖃᑦᑕᓚᐅᖅᑐᑦ ᐅᐊᖕᓇᑲᓐᓂᕐᒥᑦ ᓴᓐᓂᕈᑎᐅᑉ ᐃᒪᖓᑕ ᕿᑎᐊᓂᑦ ᓇᓗᓇᐃᖅᑕᐅᓯᒪᓪᓗᓂ 
ᐅᐊᖕᓇᖔᖓᓂᑦ ᐅᑭᐅᖅᓯᐅᕐᕕᒃ (ᑕᑯᓐᓇᕈᑦ 1).   

ᐃᑎᓂᕐᒨᖃᑦᑕᕐᓃᑦ ᕿᒥᕐᕈᔭᐅᒐᒥᒃ ᑐᑯᓐᓇᓚᐅᖅᑐᑦ ᐃᒪᐅᑉ ᖄᖓᓃᓐᓂᖅᓴᑦ (0-ᒥᑦ 50-ᒧᑦ ᒦᑕᑦ) ᐊᒻᒪᓗ 
ᖃᓄᑎᒋ ᑕᒫᓃᑦᑕᕐᓂᖏᑦ ᒥᒃᖠᓚᐅᕐᒪᑕ ᐊᐅᔭᒥᑦ ᐅᑭᐅᕐᒧᑦ ᐊᒻᒪᓗ ᑕᑯᓐᓇᑦᑎᐊᖅᖢᑎᒃ ᖃᓄᑎᒋ 
ᐃᑎᓂᕐᒨᖃᑦᑕᕐᓂᖏᑦ ᐊᔾᔨᒌᙱᑎᒋᖕᒪᖔᑖ ᑕᐅᑐᒃᖢᒋᒃ ᒪᕐᕉᒃ ᐅᑭᐅᖅᓯᐅᕐᕕᐅᖃᑦᑕᖅᑑᒃ (ᓛᑐ Laidre 
ᐊᓯᖏᓪᓗ 2003). ᐅᐊᖕᓇᖔᖓᓂᑦ ᐅᑭᐅᖅᓯᐅᕐᕕᖕᒥᑦ, ᑐᒑᓖᑦ ᐃᑎᓂᕐᒥᓗᐊᕐᓂᖅᓴᐅᖃᑦᑕᓚᐅᖅᑐᑦ 
ᐊᑯᓐᓂᖓᓐᓂᑦ 200 ᐊᒻᒪᓗ 400 ᒦᑕᑦ ᑭᓯᐊᓂᓕ ᑐᒑᓖᑦ ᑭᕙᑎᖔᖓᓂᑦ ᐅᑭᐅᖅᓯᕐᕕᖏᓐᓂᑦ ᐃᒪᐅᑉ 
ᖄᖓᑕ ᖃᓂᒋᔭᖓᓃᓗᐊᙱᓂᖅᓴᐅᖃᑦᑕᕐᒪᑕ. 800 ᒦᑕᓂᒃ ᐃᑎᓂᖅᓴᒥᒡᓘᓐᓃᑦ 
ᐃᑎᓂᕐᒦᒐᔪᖕᓂᖅᓴᐅᓚᐅᖅᑐᑦ (ᓛᑐ Laidre ᐊᓯᖏᓪᓗ 2003). ᓛᑐ ᐊᓯᖏᓪᓗ (2004b) ᐅᓂᒃᑳᓚᐅᖅᑐᑦ 
ᑐᒑᓖᑦ ᐅᑭᐅᖅᓯᐅᕐᕕᖏᓐᓂᑦ ᓂᒡᒐᓱᖕᓂᖅᓴᒦᒍᒪᖃᑦᑕᓚᐅᕐᒪᑕ ᒪᓕᒃᖢᑎᒃ ᒍᕇᓐᓛᓐ ᓇᑖᕐᓇᐃᑦ 
ᐅᓄᕐᓂᖅᓴᖏᓐᓂᒃ ᐃᓂᒋᔭᖏᓐᓂᑦ. 

ᑐᒑᓖᑦ ᐊᕿᐊᕈᖏᑦ ᕿᒥᕐᕈᔭᐅᖃᑦᑕᖅᑐᑦ ᐊᖑᓇᓱᒃᑕᐅᓯᒪᔪᓂᒃ ᑎᔅᑯ ᐸᐃᒥᑦ, ᑲᓛᖦᖡᑦ ᓄᓈᑕ 
ᐱᖓᖕᓇᖓᓂᑦ, ᐊᒥᒡᒍᐃᑦ ᑲᓇᔪᕐᔪᐃᓪᓗ ᓂᕆᔭᐅᓯᒪᓂᖅᓴᐅᖃᑦᑕᓚᐅᕐᒪᑕ ᒍᕇᓐᓛᓐ ᓇᑖᕐᓇᖏᑎᑐᑦ ᑕᒪᒃᑯᐊ 
ᐅᑭᐅᒃᑯᑦ ᓂᕆᔭᒃᓴᖃᑦᑎᐊᕈᑎᒋᓪᓗᓂᒋᑦ, ᑕᑯᓐᓇᓚᐅᖅᑐᑦ 51%-ᓂᒃ 49-ᖑᔪᓂᒃ ᐊᕿᐊᕈᕐᓂᒃ ᐊᒻᒪᓗ 
ᑕᒪᒃᑯᑐᐊᖑᒐᔪᖃᑦᑕᖅᖢᑎᒃ ᓂᕆᓯᒪᑦᑎᐊᖅᑐᓂᒃ (ᒫᑐ Laidre ᐊᒻᒪᓗ ᕼᐃᑦ-ᔪᐊᒐᓐᓴᓐ Heide-Jørgensen 
2005). 

ᑭᕙᑎᖔᖓᓂᑦ ᐅᑭᐅᖅᓯᐅᕐᕖᑦ ᐃᓱᒪᒋᔭᐅᓯᒪᔪᖅ ᐃᒻᒪᖄ 32,000-ᓂᒃ ᑐᒑᓕᒃᑕᖃᖃᑦᑕᕐᒪᑦ ᑎᑭᖃᑦᑕᖅᑐᓂᒃ 
ᐋᑦᒧᕈᑎ ᐃᓐᓚᑦ, ᐃᑭᓕᑉᓯ ᓴᐅᓐ ᐊᒻᒪᓗ ᒥᐅᕕᐅ ᐸᐃ ᐊᐅᔭᖅᓯᐅᕐᕕᖏᓐᓂᑦ (ᕆᑦᓱᑦ Richard ᐊᓯᖏᓪᓗ 
2010, ᕼᐃᑦ-ᔪᐊᒐᓐᓴᓐ Heide-Jørgensen ᐊᓯᖏᓪᓗ 2010.) ᒪᓕᒃᖢᒍ ᖃᓄᑎᒋ ᓂᕆᖃᑦᑕᕆᐊᖃᕐᓃᑦ 
(ᒫᑐ Laidre ᐊᓯᖏᓪᓗ 2004a), ᓂᕆᖃᑦᑕᖅᑎᓪᓗᒋᑦ 50%-ᐅᓪᓗᑎᒃ ᒍᕇᓐᓛᓐ ᓇᑖᕐᓇᐃᑦ, ᑐᒑᓖᑦ 
ᑲᑎᓪᓗᒋᑦ ᐱᓕᕆᐊᖃᕈᒋᔭᐅᔪᑦ ᐃᒻᒪᔭᖄ 567 t-ᓂᒃ ᐅᓪᓗᑕᒫᑦ, ᐅᕝᕙᓘᓐᓃᑦ 86,000 t-ᓂᒃ ᒍᕇᓐᓛᓐ 
ᓇᑖᕐᓇᕐᓂᒃ ᑕᓪᓕᒪᑦ ᑕᖅᑮᑦ ᑲᑎᓪᓗᒋᑦ ᐅᑭᐅᒃᑯᑦ. 

ᐅᐊᖕᓇᖔᖓᓂᑦ ᐅᑭᐅᖅᓯᐅᕐᕖᑦ ᐱᑕᖃᖃᑦᑕᕐᓂᖅᓴᐅᔪᑦ ᐅᓄᕐᓂᖅᓴᕐᓂᒃ ᑐᒑᓕᖕᓂᑦ ᐊᐅᔭᖅᓯᐅᖃᑦᑕᖅᑐᓂᒃ 
ᑰᖓᓇᔫᑉ ᓄᓇᖓᓂᑦ, ᐅᓄᕐᓂᖃᕋᓱᒋᔭᐅᓪᓗᑎᒃ ᐃᒻᒪᖄ 45,000-ᓂᒃ 1996-ᒥᑦ. ᓂᕆᖃᑦᑕᖅᕈᑎᒃ 50%-
ᐅᓗᑎᒃ ᒍᕇᓐᓛᓐ ᓇᑖᕐᓇᐃᑦ ᑕᒪᒃᑯᓂᖓᑦ ᐱᔭᕆᐊᖃᕋᔭᖅᑐᑦ 700 t-ᓂᒃ ᐅᓪᓗᑕᒫᑦ ᐊᒻᒪᓗ ᑲᑎᓪᓗᒋᑦ 
ᑕᓪᓗᒪᑦ ᑕᖅᑮᑦ ᐃᓗᐊᓂᑦ 110,000 t-ᓂᒃ ᒍᕇᓐᓛᓐ ᓇᑖᕐᓇᕐᓂᒃ. ᑕᐃᒫᑎᒋ ᓂᕆᖃᑦᑕᕋᓱᒋᔭᐅᓂᖏᑦ 
ᐊᖏᓂᖅᓴᐅᔪᖅ ᒎᕇᓐᓛᓐ ᓇᑖᕐᓇᐃᑦ ᐅᓄᕐᓂᖏᓐᓂᒃ ᑕᒫᓂᑦ, ᑐᑭᓯᓐᓇᕈᑎᒋᔭᐅᓪᓗᓂ ᑕᒪᒃᑯᐊ 
ᓂᕆᔭᐅᖃᑦᑕᕐᓂᖏᑦ ᖃᓄᑎᒋ ᐊᔾᔨᒌᙱᒻᒪᑕ ᐅᐊᖕᓇᖔᖓᓂᑦ ᐅᑭᐅᖅᓯᐅᕐᕖᑦ ᐊᒻᒪᓗ ᑭᕙᑎᖔᖓᓂᑦ 
ᐅᑭᐅᖅᓯᐅᕐᕕᖕᓂᑦ. ᐃᑎᙱᓂᖅᓴᒦᖃᑦᑕᖅᑐᑦ ᑐᒑᓖᑦ ᐅᐊᖕᓇᖔᖓᓂᑦ ᐅᑭᐅᖅᓯᐅᕐᕕᖕᓂᑦ ᑕᒪᑦᓱᒥᖓᑦ 
ᐃᓱᒪᒋᔭᐅᓯᒪᔪᒥᒃ ᓱᓕᓂᖅᓴᐅᑎᑦᑎᔪᖅ ᓲᖃᐃᒻᒪ ᒍᕇᓐᓛᓐ ᓇᑖᕐᓇᐃᑦ 500 ᒦᑕᑦ ᐊᑖᓂᓗ 
ᐃᑎᓂᕐᒦᖃᑦᑕᕐᒪᑕ. 

ᐊᐅᓚᓂᐅᔪᓂᒃ ᖃᐅᔨᓴᕐᓂᐅᓵᓚᐅᖅᑐᑦ (2009-2010) ᐱᔭᐅᓚᐅᖅᑐᑦ ᐋᑦᒧᕈᑎ ᐃᓐᓚᑦᒥᑦ ᑑᒑᓕᖕᓂᑦ 
ᑕᑯᓐᓇᖅᑎᑦᑎᓪᓗᑎᒡᓗ ᐅᑭᐅᖅᓯᐅᕐᕕᖏᑦ ᐃᓂᖃᖃᑕᐅᖕᒪᑕ ᑕᐃᒃᑯᓇᙵᑦ ᐋᑦᒧᕈᑎᑦ ᐃᓐᓚᑦᒥᑦ ᑐᒑᓖᑦ 
ᐊᐅᓚᓂᖏᑦ ᖃᐅᔨᓴᖅᑕᐅᓚᐅᖅᓯᒪᔪᓄᑦ ᐅᑭᐅᖑᔪᓂᒃ 2003-2004 ᐊᒻᒪᓗ 2004-2005 (ᑕᑯᓐᓇᕈᑦ 2), 
ᐊᒻᒪᓗ ᐃᓂᖃᖃᑕᐅᖦᓗᑎᒃ ᐊᓯᖏᓐᓂᒃ ᐅᑭᐅᖅᓯᐅᕝᕕᒋᔭᐅᔪᓂᒃ ᑑᒑᓕᖕᓄᑦ ᐊᐅᔭᖅᓯᐅᖃᑦᑕᖅᑐᓂᒃ 
(ᐃᑭᓕᑉᓯ ᓴᐅᓐ ᐊᒻᒪᓗ ᒥᐅᕕᐅ ᐸᐃ). ᐊᔾᔨᒌᙱᖃᑦᑕᖅᑐᑦ ᐃᓂᒋᕙᒃᑕᖏᑦ ᖃᐅᔨᓴᖅᑕᐅᓚᐅᖅᑐᑦ ᑑᒑᓖᑦ 
ᐊᓯᖏᓐᓂᑦ ᐅᑭᐅᓂᒃ ᐱᔾᔪᑎᒋᓪᓗᒍ ᓯᑰᑉ ᐊᓯᔾᔨᖅᐸᓪᓕᐊᓂᖓ ᐅᕝᕙᓘᓐᓃᑦ ᓂᕆᔭᐅᖃᑦᑕᖅᑐᑦ 
ᖃᓄᐃᓐᓂᖏᑦ ᐊᕐᕌᒍᑕᒫᑦ ᒪᓕᒃᖢᒋᑦ. ᑕᒪᒃᑯᐊ ᖃᐅᔨᔭᐅᓯᒪᔪᑦ ᐃᓱᒪᒋᔭᐅᓚᐅᖅᑐᓂᒃ ᓱᓕᑎᑦᑎᔪᑦ ᑕᐃᒃᑯᐊ 
ᑭᕙᑎᖔᖓᓂᑦ ᐅᑭᐅᖅᓯᐅᕐᕖᑦ ᓴᓐᓂᕈᑎᐅᑉ ᐃᒪᖓᑕ ᑭᕙᑎᖔᖓᓂᑦ / ᑕᐃᕕᓯ ᓯᑐᕋᐃᑦ ᐅᐊᖕᓇᖔᖓᓂᑦ 
ᐊᕐᕌᒍᑕᒫᑦ ᐊᑐᖅᑕᐅᖃᑦᑕᕐᒪᑕ ᑲᓇᑕᒥᑦ ᓴᓐᓂᕈᑎᐅᑉ ᐃᒪᖓᓃᖃᑦᑕᖅᑐᓄᑦ ᑑᒑᓕᖕᓄᑦ (ᑎᔭᑦᓯ Dietz 
ᐊᓯᖏᓪᓗ 2008). 

ᓇᓗᓇᕈᑕᐅᔪᑦ 
ᓇᓗᓇᕈᑎᑕᖃᖅᑐᖅ ᒎᕇᓐᓛᑦ ᓇᑖᕐᓇᐃᑦ ᖃᓄᑎᒋ ᓂᕆᔭᐅᖃᑦᑕᕈᒋᔭᐅᖕᒪᖔᑖ ᑑᒑᓕᖕᓄᑦ. 
ᓇᓚᐅᑦᑖᕈᑎᖃᖅᑐᑦ ᑕᐃᒪᓐᓇᔪᒥᓇᕋᓗᐊᖅᖢᓂ ᑭᓯᐊᓂ ᖃᐅᔨᓴᖅᑕᐅᒻᒪᕆᓚᐅᙱᑦᑐᖅ ᐳᓴᓐᑎᒻᒪᕆᖓ 
ᒍᕇᓐᓛᓐ ᓇᑖᕐᓇᐃᑦ ᓂᕆᔭᐅᖃᑦᑕᕐᓂᖏᑦ ᑐᒑᓕᖕᓄᑦ ᐅᑭᐅᖅᓯᐅᕐᕕᖏᓐᓂᑦ ᐊᔾᔨᒋᔭᐅᓱᒋᔭᐅᓪᓗᑎᒃ 
ᑕᐃᒃᑯᓄᖓᑦ ᐳᓴᓐᑎᓄᑦ ᑕᑯᔭᐅᖃᑦᑕᓚᐅᖅᑐᑦ ᑑᒐᓖᑦ ᐊᕿᐊᕈᖏᓐᓂᑦ ᐱᑕᕆᔭᐅᖃᑦᑕᓚᐅᖅᑐᑦ ᑎᔅᑯ ᐸᐃᒥᑦ 
ᐅᑭᐅᖅᓯᐅᕐᕕᖏᑦᑕ ᓯᓚᑖᓂᑦ. ᐊᒻᒪᓗᑦᑕᐅᖅ, ᑐᒑᓖᑦ ᐅᓄᕐᓂᕆᔭᐅᓂᖏᑦ ᓇᓚᐅᑦᑖᖅᑕᐅᓯᒪᔪᑦ ᖃᓄᑎᒋ 
ᑕᒻᒪᖅᓯᒪᒐᔭᕐᒪᖔᑖ ᓇᓗᓇᐃᖅᑕᐅᓯᒪᙱᖦᖢᑎᒃ. ᓈᓴᖅᑕᐅᖃᑦᑕᖅᑐᑦ ᑕᑯᑎᑦᑎᒍᒪᓪᓗᑎᒃ ᐱᒻᒪᕆᐅᓂᖏᑦᑕ 
ᒍᕇᓐᓛᓐ ᓇᑖᕐᓇᐃᑦ ᑑᒑᓕᖕᓄᑦ ᐅᑭᐅᖅᓯᐅᕐᕕᖏᓐᓂᑦ. ᖃᐅᔨᒪᒋᑦ ᓇᓚᐅᑦᑖᖅᑕᐅᓯᒪᔪᑦ ᐊᔾᔨᒌᙱᒻᒪᑕ 
ᑕᐃᒃᑯᓇᙵᑦ ᓴᖅᑭᑎᑕᐅᓯᒪᔪᓂᒃ ᐃᒪᕐᒥᐅᑕᓕᕆᔨᒃᑯᓐᓄᑦ (2007) ᐅᒡᕙᓘᓐᓃᑦ ᓛᑐᒧᑦ Laidre ᐊᓯᖏᓪᓗ 
(2004a, b) ᓲᖃᐃᒻᒪ ᓄᑖᕐᓂᒃ ᓇᓚᐅᑦᑖᖅᑕᐅᓯᒪᓕᕐᒪᑕ ᑑᒑᓖᑦ ᐅᓄᕐᓂᖏᑦ ᑖᒃᑯᐊᒃ 
ᓴᖅᑭᑎᑕᐅᓯᒪᓕᖅᑎᓪᓗᒋᒃ. ᓇᓗᓇᕈᑕᐅᖕᒥᔪᖅ ᐅᓄᙱᓗᐊᕐᓂᖓ ᖃᐅᔨᓴᖅᑕᐅᓯᒪᔪᑦ ᑐᒑᓖᑦ ᑕᐅᑐᒃᖢᒋᑦ 
ᑲᑎᓪᓗᒋᑦ ᐅᓄᕐᓂᖏᑦ. ᐊᔾᔨᒌᒃᑲᓗᐊᖅᖢᑎᒃ ᑑᒑᓖᑦ ᐃᓂᒋᖃᑦᑕᖅᑕᖏᑦ ᐅᑭᐅᒃᑯᑦ, ᐃᓚᒋᓪᓗᒋᑦ ᑑᒑᓖᑦ 
ᐊᓯᖏᓐᓂᑦ ᐊᐅᔭᖅᓯᐅᖃᑦᑕᖅᑐᑦ, ᑕᒻᒪᖅᓯᒪᑐᐃᓐᓇᕈᑕᐅᒋᐊᖃᕐᒥᔪᑦ. ᖃᐅᔨᓴᕐᓂᖅᑕᖃᕈᓂ ᐊᐅᓚᓂᐅᔪᓂᒃ 
ᐅᓄᕐᓂᖅᓴᓂᒃ ᐅᑭᐅᓂᒃ ᑕᑯᑎᑦᑎᔪᖕᓇᕐᒥᔪᑦ ᐊᔾᔨᒌᙱᓂᐅᔪᓂᒃ ᐊᕐᕌᒍᑕᒫᑦ ᑕᐃᒪᓐᓇ ᑕᑯᓐᓇᖃᑦᑕᕐᒪᑦ 
ᓄᑖᓂᒃ ᖃᐅᔨᓴᕐᓂᐅᓯᒪᔪᓂᒃ ᐊᒻᒪᓗ ᖃᐅᔨᓴᕐᓂᐅᖄᖃᑦᑕᓚᐅᖅᑐᓂᒃ.  

 
ᑕᑯᓐᓇᕈᑦ 2. ᐋᑦᒧᕈᑎ ᐃᓐᓚᑦ 2009-2010 ᐃᓂᒋᔭᐅᕙᒃᑐᖅ (ᕿᕐᓂᖅᑐᑦ) ᐃᓂᒋᔭᐅᖃᑦᑕᕐᒥᔪᑦ ᐅᑭᐅᒃᑯᑦ 
ᐅᓂᒃᑲᐅᑕᐅᓚᐅᖅᑐᑦ ᑎᔭᑦᓯ Dietz ᐊᓯᖏᓪᓗ (2008). ᐊᐅᐸᖅᑐᖅ ᐃᖅᑐᐊᖅᑐᖅ ᓇᓗᓇᐃᒃᑯᑕᐅᔪᖅ ᒍᕇᓐᓛᑦ 
ᓇᑖᕐᓇᕐᓂᒃ ᐃᖃᓪᓕᕆᑦᑕᐃᓕᕝᕕᖕᒥᑦ NAFO-ᒃᑯᑦ ᐊᕕᒃᑐᖅᓯᒪᓂᖅ 0A-ᒥᑦ ᐊᒻᒪᓗ ᐊᐅᐸᖅᑐᖅ ᑐᑭᒧᐊᒃᑐᖅ ᑲᓇᑕᐅᓪᓗ 
ᑲᓛᖦᖡᑦ ᓄᓈᓪᓗ ᑭᒡᓕᖓᑦ. ᐃᒪᐅᑉ ᐃᑎᓂᖏᑦ (500, 1000, 2000 ᒦᑕᑦ) ᐃᓚᐅᖕᒥᔪᑦ. 

ᐱᔭᕇᕈᑎ ᐊᒻᒪᓗ ᐅᖃᐅᔾᔪᐃᓂᖅ 
ᑭᕙᑎᖔᖓᓂᑦ ᐅᑭᐅᖅᓯᐅᕐᕕᒃ ᓴᓐᓂᕈᑎᐅᑉ ᐃᒪᖓᑕ ᑭᕙᑎᖔᖓᓃᑦᑐᖅ ᐊᒻᒪᓗ ᑕᐃᕕᓯ ᓯᑐᕋᐃᑦ 
ᐅᐊᖕᓇᖔᖓᓂᑦ ᐅᑭᐅᖅᓯᐅᕐᕕᐅᖃᑦᑕᖅᑐᖅ ᑕᐃᒃᑯᓄᖓᑦ ᑑᒐᓕᖕᓄᑦ ᐊᐅᔭᖅᓯᐅᖃᑦᑕᖅᑐᓄᑦ ᐋᑦᒧᕈ 
ᐃᓐᓚᑦᒥᑦ, ᐃᑭᓕᑉᓯ ᓴᐅᓐ ᐊᒻᒪᓗ ᒥᐅᕕᐅ ᐸᐃᒥᑦ, ᑲᑎᑦᑕᕐᓂᐅᔪᖅ ᑑᒑᓕᖕᓄᑦ ᐅᓄᕈᒋᔭᐅᓪᓗᑎᒃ 32,000-
ᓂᒃ. ᑖᒃᑯᐊ ᑑᒑᓖᑦ ᓂᕆᖃᑦᑕᕐᓂᖅᓴᐅᔫᔭᖅᑐᑦ ᐅᑭᐅᒃᑯᑦ ᐱᓗᐊᙱᓂᖅᓴᐅᓪᓗᑎᒃ ᐊᐅᔭᒃᑯᑦ. 
ᐃᑎᔪᐊᓗᖕᒨᖃᑦᑕᖅᑐᑦ (≥ 800 ᒦᑕᑦ) ᐊᒻᒪᓗ ᐅᑭᐅᒃᑯᑦ ᓂᕆᓂᖅᓴᐅᖃᑦᑕᖅᖢᑎᒃ ᒍᕇᓐᓛᓐ ᓇᑖᕐᓇᕐᓂᒃ, 
ᐃᒻᒪᖄ ᑲᑎᓪᓗᒋᑦ ᓂᕆᖃᑦᑕᖅᑐᑦ 86,000 t-ᓂᒃ ᑕᓪᓕᒪᑦ ᑕᖅᑮᑦ ᐃᓗᐊᓂᑦ. ᒎᕇᓐᓛᓐ ᓇᑖᕐᓇᕐᓂᒃ 
ᐃᖃᓪᓕᕆᕕᐅᑦᑕᐃᓕᔪᖅ ᐃᓂᒋᔭᐅᕙᒃᑐᖅ ᐊᔾᔨᒌᙱᑦᑐᓄᑦ ᑑᒑᓕᐅᖃᑎᒌᒃᑐᓄᑦ 
ᐅᑭᐅᖅᓯᐅᕐᕕᒋᖃᑦᑕᖅᑕᖏᑦᑕ ᕿᑎᐊᓂᑦ.  

ᑐᑭᓯᒋᐊᕈᑎᒃᓴᑦ ᓇᑭᙶᕐᓂᖏᑦ 
ᑭᓱᑐᐃᓐᓇᓕᕆᓂᕐᒥᒃ ᑐᓴᐅᒪᑎᑦᑎᓂᕐᒧᑦ ᐅᓂᒃᑳᖅ ᐱᓯᒪᔪᖅ ᓄᕕᐱᕆ 22-26, 2010 ᑲᓇᑕᒥ ᐃᒪᕐᒥᐅᑕᑦ 
ᐃᕐᓂᓱᖃᑦᑕᖅᑐᓂᒃ ᕿᒥᕐᕈᖃᑎᒌᒃᑎᑦ ᑲᑎᒪᔨᐊᓛᑦ ᑲᑎᒪᓂᖏᓐᓂᑦ. ᐊᓯᖏᑦ ᓴᖅᑭᑎᑕᐅᓯᒪᔪᑦ ᐅᓂᒃᑳᑦ 
ᑕᒡᕙᙵᑦ ᑲᑎᒪᓂᐅᔪᕐᒥᑦ ᓴᖅᑭᑎᑕᐅᓛᖅᑐᑦ ᐃᒪᕐᒥᐅᑕᓕᕆᔨᕐᔪᐊᒃᑯᑦ ᑭᓱᑐᐃᓐᓇᓕᕆᓂᕐᒥᒃ 
ᑐᓴᐅᒪᑎᑦᑎᓂᖏᑦᑕ ᖃᖓᐅᓂᐊᕐᓂᖏᓐᓂᒃ ᐊᑐᐃᓐᓇᐅᓕᕈᑎᒃ 

ᐃᒪᕐᒥᐅᑕᓕᕆᔨᒃᑯᑦ. 2007. ᐋᖅᑭᒃᓱᐃᓂᖅ ᐃᖃᓪᓕᕆᑦᑕᐃᓕᕝᕕᖕᒥᑦ NAFO-ᒃᑯᑦ ᐊᕕᒃᑐᖅᓯᒪᓂᖅ 0A-ᒥᒃ 
ᓴᐳᒻᒥᔾᔪᑎᒃᓴᕐᒥᒃ ᑑᒑᓖᑦ ᐅᑭᐅᖅᓯᐅᕐᕕᖏᓐᓂᒃ, ᐃᓚᒋᓪᓗᒋᑦ ᐃᒪᐅᑉ ᐊᓗᐊᓂᑦ ᐱᕈᖅᑐᑦ. DFO Can. 
Sci. Advis. Sec. Sci. Resp. 2007/002. 

ᑎᔭᑦᓯ Dietz, R., ᕼᐊᐃᑦ-ᔪᐊᒐᓐᓴᓐ Heide-Jørgensen, M.P., ᕆᑦᓱᑦ Richard, P., ᐅᐊ Orr, J., ᓛᑎ 
Laidre, K., ᐊᒻᒪᓗ ᓯᒥᑦᑎ Schmidt, H.C. 2008. ᑑᒑᓖᑦ ᐊᐅᓚᓂᖏᑦ ᐋᑦᒧᕈᑎ ᐃᓐᓚᑦᒥᑦ 
ᖃᖓᑦᑕᖅᓯᒪᔪᑎᒍᑦ ᖃᐅᔨᓴᕈᑎᒃᑯᑦ. Polar Biol. 31: 1295–1306. 

ᒑᓯ Gass, S.E., ᐊᒻᒪᓗ ᕕᓕᓴᓐ Willison, J.H.M. 2005. ᖃᐅᔨᓴᕐᓂᖅ ᑲᓇᑕᒥᑦ ᐋᑦᓛᓐᑎᒃ ᐃᒪᐅᑉ 
ᐊᓗᐊᓂᑦ ᐱᕈᖅᑐᓂᒃ ᐊᑐᖅᖢᑎᒃ ᑭᓱᑐᐃᓐᓇᕐᓂᒃ ᖃᐅᔨᓴᕐᓂᒃᑯᑦ ᐊᒻᒪᓗ ᑖᕙᓂᕐᒥᐅᑦ 
ᖃᐅᔨᒪᓂᖏᓐᓂᒃ. ᓂᒡᓚᓱᒃᑐᒥᑦ ᐃᒪᕐᒥᐅᑕᑦ ᐱᕈᖅᑐᑦ ᐊᕙᑎᓗ. ᐋᖅᑭᒃᓱᖅᑎ ᕕᕇᕚᑦ A. Freiwald 
ᐊᒻᒪᓗ ᕆᑦᓱᑦ J.M. Roberts. Springer-Verlag Berlin Heidelberg, p 223-245. 

ᕼᐊᐃᑦ-ᔪᐊᒐᓐᓴᓐ Heide-Jørgensen, M.P., ᓛᑐ Laidre, K.L., ᐴᑦ Burt, M.L., ᐳᐊᓴᐃ Borchers, D.L., 
ᒫᑭ Marques, T.A., ᕼᐊᓐᓴᓐ Hansen, R.G., ᕌᓯᒥᐅᓴᓐ Rasmussen, M., ᐊᒻᒪᓗ ᕚᓴᑦ Fossette, 
S. 2010. ᑑᒑᓖᑦ ᐅᓄᕐᓂᖏᑦ ᐊᖑᓇᓱᒡᕕᐊᕙᒃᑐᓂᑦ ᑳᓛᖦᖡᑦ ᓄᓈᑦᓂᑦ. J. Mammal. 91: 1135-
1151. 

ᔪᐊᒐᓐᓴᓐ Jørgensen, O.A., ᕕᖕᒍ Hvingel, C., ᒨᓗ Møller, P.R., ᐊᒻᒪᓗ ᑐᕋᐳ Treble, M.A. 2005. 
ᓇᓗᓇᐃᖅᓯᓂᖅ ᐊᒻᒪᓗ ᓄᓇᙳᐊᓕᐅᕐᓂᖅ ᐃᒪᐅᑉ ᐊᓗᐊᑕ ᖃᓂᒋᔭᖓᓂᑦ ᐃᖃᓗᖕᓂᒃ ᑕᐃᕕᓯ 
ᓯᑐᕋᐃᑦᒥᑦ ᐊᒻᒪᓗ ᓴᓐᓂᕈᑎᐅᑉ ᐃᒪᖓᑕ ᑲᕙᑎᖔᖓᓂᑦ. Can. J. Fish. Aquat. Sci. 62: 1833-
1852. 

ᑲᓐᑎᖕᑕᓐ Kenchington, E., ᓕᕋᑦ Lirette, C., ᑳᒡᓯᕕᐅ Cogswell, A., ᐋᑦᓯᐹᑦ Archambault, D., 
ᐋᓴᒻᐴ Archambault, P., ᐱᓄᐊ Benoit, H., ᐴᓂᔭᐃ Bernier, D., ᐳᕉᑎ Brodie, B., ᕗᓗ 
Fuller, S., ᒋᐅᑭᓐᓴᓐ Gilkinson, K., ᓚᕙᒃ Lévesque, M., ᐹᕗ Power, D., ᓯᕗᑦ Siferd, T., 
ᑐᕋᐳ Treble, M., ᐊᒻᒪᓗ ᕕᐅᕼᐊᒻ Wareham, V. 2010. ᓇᓗᓇᐃᖅᓯᓂᖅ ᑭᒡᓕᒋᔭᖏᑦᑕ ᐃᒪᐅᑉ 
ᐊᓗᐊᓃᑦᑐᑦ ᐱᕈᖅᑐᑦ ᑲᓇᑕᐅᑉ ᑲᓇᖕᓇᖓᓂᑦ. DFO Can. Sci. Advis. Sec. Res. Doc. 
2010/041. vi + 202 p. 

ᓛᑐ Laidre, K.L., ᐊᒻᒪᓗ ᕼᐊᐃᑦ-ᔪᐊᒐᓐᓴᓐ Heide-Jørgensen M.P. 2005. ᐅᑭᐅᒃᑯᒃ ᖃᓄᑎᒋ 
ᓂᕆᖃᑦᑕᕐᓂᖏᑦ ᑐᒑᓖᑦ.  Mar. Mamm. Sci. 21: 45-57. 

http://www.isdm-gdsi.gc.ca/csas-sccs/applications/events-evenements/index-eng.asp
http://www.isdm-gdsi.gc.ca/csas-sccs/applications/events-evenements/index-eng.asp

ᓛᑐ Laidre, K.L., ᕼᐃᑦ-ᔪᐊᒐᓐᓴᓐ Heide-Jørgensen, M.P., ᑎᔭᑦᓯ Dietz, R., ᕼᐋᑉᓯ Hobbs, R.C., 
ᐊᒻᒪᓗ ᔪᐊᒐᓐᓴᓐ Jørgensen, O.A. 2003. ᑑᒑᓖᑦ ᐃᑎᓂᕐᒨᖃᑦᑕᕐᓂᖏᑦ: ᓂᕆᓂᕆᖃᑦᑕᖅᑕᖏᑦᑕ 
ᐊᔾᔨᒌᙱᖃᑦᑕᖅᐸᑦ ᐅᑭᐅᖅᓯᐅᕐᕕᐅᖃᑦᑕᖅᑐᓂᑦ? Mar. Ecol. Prog. Ser. 261: 269-281. 

ᓛᑐ Laidre, K.L., ᕼᐊᐃᑦ-ᔪᐊᒐᓐᓴᓐ Heide-Jørgensen, M.P., ᔪᐊᒐᓐᓴᓂᑦ Jørgensen, O.A. ᐊᒻᒪᓗ 
ᑐᕋᐳ Treble, M.A. 2004a. ᕿᓇᓗᒐᐃᑦ ᐊᓯᖏᓪᓗ ᐃᑎᓂᕐᒥᑦ ᓂᕆᖃᑦᑕᕐᓂᖏᑦ. ICES J. Mar. 
Sci. 61: 430-440. 

ᓛᑐ Laidre, K.L., ᕼᐊᐃᑦ-ᔪᐊᒐᓐᓴᓐ Heide-Jørgensen, M.P., ᓛᑦᓴᑦ Logdson, M.L., ᕼᐋᑉᓯ Hobbs, 
R.C., ᕼᐋᒍᑎ Heagerty, P., ᑎᔭᑦᓯ Dietz, R., ᔪᐊᒐᓐᓴᓐ Jørgensen, O.A. ᐊᒻᒪᓗ ᑐᕋᐳ Treble, 
M.A. 2004b. ᑑᒑᓖᑦ ᖁᑦᑎᒃᑐᕐᒥᑦ ᐃᓂᒋᖃᑦᑕᖅᑕᖏᓐᓂᒃ ᑐᑭᓯᓇᓱᐊᕐᓂᖅ. Marine Biol. 145: 821-
831. 

ᕆᑦᓱᑦ Richard , P.R., ᓛᒃ Laake, J.L., ᕼᐋᑉᓯ Hobbs, R.C., ᕼᐊᐃᑦ-ᔪᐊᒐᓐᓴᓐ Heide-Jørgensen, 
M.P., ᐋᓯᓕᓐ Asselin, N.C., ᐊᒻᒪᓗ ᑭᓖᑐ Cleator, H. 2010. ᓴᓐᓂᕈᑎᐅᑉ ᐃᒪᖓᓂᑦ ᑑᒑᓖᑦ 
ᐅᓄᕐᓂᖏᑦ ᓇᓃᑦᑕᕐᓂᖏᓪᓗ: ᖃᖓᑕᔫᒃᑯᑦ ᓈᓴᐃᓂᖅ ᑲᓇᑕᐅᑉ ᐅᑭᐅᖅᑕᖅᑐᖓᓂᑦ, 2002-04. 
Arctic 63: 85-99.  



ᕿᑎᐊ ᐊᒻᒪᓗ ᐅᑭᐅᖅᑕᖅᑐᖅ ᓴᓐᓂᕈᑎᐅᑉ ᐃᒪᖓᓂᑦ ᑑᒑᓖᑦ ᐅᑭᐅᖅᓯᐅᕐᕕᖏᑦ 

7 

ᑖᓐᓇ ᐅᓂᒃᑳᖅ ᐊᑐᐃᓐᓇᐅᔪᖅ ᐅᕙᓂ: 
Centre for Science Advice (CSA) 

Central and Arctic Region 
Fisheries and Oceans Canada 

501 University Crescent 
Winnipeg, MB 

R3T 2N6 

ᐅᖄᓚᐅᑦ: (204) 983-5131 
ᐃᕐᖐᓇᐅᑎᒃᑯᑦ: xcna-csa-cas@dfo-mpo.gc.ca 
ᐃᑭᐊᖅᑭᔾᔪᑦ: www.dfo-mpo.gc.ca/csas-sccs/ 

ISSN 1919-5087 
© Her Majesty the Queen in Right of Canada, 2014 

 
ᑕᒡᕗᖓ ᐅᓂᒃᑳᕐᒧᑦ ᖃᐅᔨᒋᐊᕐᕕᒃᓴᑦ ᖃᓄᖅ ᑎᑎᕋᖅᓯᒪᔭᕆᐊᖃᕐᓂᖏᑦ: 

ᐃᒪᕐᒥᐅᑕᓕᕆᔨᒃᑯᑦ. 2014. ᓴᓐᓂᕈᑎᐅᑉ ᐃᒪᖓᓂᑦ ᑑᒑᓖᑦ ᐅᑭᐅᖅᓯᐅᕐᕕᒋᕙᒃᑕᖏᑦ.  DFO Can. Sci. Advis. 
Sec. Sci. Advis. Rep. 2013/053. 

Also available in English: 
DFO. 2014.  Winter range of Baffin Bay narwhals. DFO Can. Sci. Advis. Sec. Sci. Advis. Rep. 

2013/053. 

Aussi disponible en français :  
MPO. 2014. Aire d'hivernage des narvals de la baie de Baffin. Secr. can. de consult. sci. du 

MPO, Avis Sci. 2013/053. 

mailto:xcna-csa-cas@dfo-mpo.gc.ca
http://www.dfo-mpo.gc.ca/csas-sccs
http://www.dfo-mpo.gc.ca/csas-sccs

	ᓴᓐᓂᕈᑎᐅᑉ ᐃᒪᖓᓂᑦ ᑑᒑᓖᑦ ᐅᑭᐅᖅᓯᐅᕐᕕᒋᕙᒃᑕᖏᑦ
	ᓇᐃᓈᖅᓯᒪᔪᖅ
	ᐱᒋᐊᕈᑎ
	ᕿᒥᕐᕈᓂᖅ
	ᓇᓗᓇᕈᑕᐅᔪᑦ

	ᐱᔭᕇᕈᑎ ᐊᒻᒪᓗ ᐅᖃᐅᔾᔪᐃᓂᖅ
	ᑐᑭᓯᒋᐊᕈᑎᒃᓴᑦ ᓇᑭᙶᕐᓂᖏᑦ


